
ఆరంభించారు. ఈ పత్రిక అతి కొద్ది కాలంలోనే అన్ని వర్గాల ప్రజలను ఆకట్టుకుంది.
ప్రముఖ కవులు బహుద్దూర్ షా జఫర్, మీర్జా గాలిబ్, హఫీజ్ గులాం రసూల్, మీర్జా
మొహమ్మద్ అతీ భక్త్, మీర్జా హైదర్ షికో, మీర్జా జీవన్ భక్త్, మీర్జా నూరుద్దీన్
లాంటి ప్రసిద్థ కవులు-రచయితలు ఢిల్లీ ఉర్దూ అఖ్బార్ కు రాశారు.

1857 మే 10న ప్రథమ స్వాతంత్య్ర సంగ్రామం ప్రారంభం కాగానే, మే 17
నుండి బాఖర్ పత్రిక సంగ్రామానికి సంబంధించిన అన్ని ప్రాంతాల విశేషాలను 'సంగ్రామ
విశేషాలు' శీర్షికన ప్రచురించటం ఆరంభించింది. ఈ సంచికలో 'రాఖిం ఆసిం' అను
పేరుతో ఆంగ్లేయుల చర్యలను ప్రశ్నిస్తూ, పోరాటయోధుల చర్యలను సమర్థిస్తూ సుదీర్గ…
లేఖను ఆయన ప్రకటించారు. చివరకు ప్రథమ స్వాతంత్య్ర సంగ్రామ యోధులకు,
నేతలకు, తిరుగుబాటును ప్రోత్సహించే ప్రజలకు, కవులు, రచయితలకు ఢిల్లీ ఉర్దూ
అఖ్బార్ వేదిక అయ్యింది. మొగల్ పాదుషా బహుదూర్ షా జఫర్ కూడా ఆ పత్రిక
ద్వారా ప్రజలకు సందేశాలు, సమాచారం పంపించారు.

పరాయి పాలకుల మీద విజయం సాధించాలంటే హిందూ-ముస్లిం ఐక్యత
అత్యవసరమని ప్రకటిస్తూ,ఆలక్ష్యాన్ని సాధిచేందుకు పురాణాలు, చరిత్రను ఉంటంకిసూ,
పురాణ పురుషులు, చారిత్రక వ్యక్తుల ధైర్య సాహసాలను ఉదాహరిస్తూ ఢల్లీ ఉర్దూ అఖ్బార్
వ్యాసాలు ప్రచురించింది. ఆంగ్లేయ పాలకులను తరిమి కొట్టల్సిందిగా ప్రజలను, స్వదేశీ
సైనిక యోధులను ఉత్తెజపర్చుతూ శరపరంపరగా వ్యాసాలు, వ్యాఖ్యానాలు ప్రచు రించడం
వలన అహంకారం దెబ్బతిన్న ఈస్ట్ ఇండియా కంపెనీ అధికారులు బాఖర్ను ఢిల్లీలోని
తమ ప్రథమ శత్రువులలో ఒకరుగా పరిగణించారు.

చివరకు 1857 సెపెంబరు 18న ప్రదమ స్వాతంత్య్ర సంగ్రామం విఫలం కావటంతో
డిసెంబరు 14న మౌలానా మహమ్మద్ బాఖర్ను ఆంగ్లేయాధికారులు నిర్బంధించారు.
ప్రదమ స్వాతంత్య్ర సంగ్రామంలో పాల్గొన్నపలువుర్ని నిరాయుధులను చేసి నిర్ధాకణ్యంగా
కాల్చి చంపిన దుష్టచరిత్ర గల మేజర్ హడ్సన్ విచారణ పేరుతో మౌలానా బాఖర్ను
భయానక చిత్రహింసలకు గురిచేసి డిసెంబరు 17న కాల్చివేశాడు.

ఆంగ్లేయుల కబంధహస్తాల నుండి మాతృభూమి విముక్తి కోసం సాగిన సాయుధ
పోరాటంలో కలాన్ని ఆయుధంగా చేతపూని అక్షరాగ్నులతో శతృవును దహించివేస్తూ
చివరికి ఆంగ్లేయుల దాష్టీకానికి ప్రాణాలు బలిపెట్టిన ప్రప్రథమ పత్రికా సంపాదకుడిగా,
మౌలానా ముహ్మద్ బాఖర్ పత్రికా ప్రపంచంలో నూతన అధ్యాయాన్ని సృష్టించి
చిరస్మరణీయ ఖ్యాతిని గడించి భవిష్యత్తు తరాలకు ఆదర్శమయ్యారు.

సయ్యద్ నశీర్ అహమ్మద్

		 ఈ పేజీలో చివరి మార్పు 8 ఆగస్టు 2018న 21:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

